
 
 
 
 
 
 
                 
 

 

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ ᓴᖅᑭᑕᑦ 
 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᑐᓴᖅᑎᑦᑎᕗᑦ ᐅᓪᓗᕆᓂᐊᖅᑕᖓᓂᒃ ᓂᕈᐊᖅᑕᐅᓯᒪᓂᖓᑦ ᕿᑎᕋᖅᑎᓪᓗᒍ 
ᓯᕗᓕᖅᑎᓂᒃ ᕿᒥᕐᕈᓂᕆᓂᐊᖅᑕᖓᑦ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᓄᓇᕗᒥ 

 
ᐃᖃᓗᐃᑦ, ᓄᓇᕗᑦ (ᐊᒃᑑᕙ 19, 2010) - ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ ᐅᓪᓗᒥ ᑐᓴᖅᑎᑦᑎᖅᑲᐅᔪᑦ 
ᓂᕈᐊᖅᑕᐅᓯᒪᓂᖓᑦ ᕿᑎᕋᖅᑎᓪᓗᒍ ᓯᕗᓕᖅᑎᓂᒃ ᕿᒥᕐᕈᓂᐊᕐᒪᑕ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᑲᑎᒪᕐᔪᐊᕐᓂᖅ 
ᐱᔭᕇᖅᐸᑦ ᒪᓕᒐᓕᐅᕐᕕᖕᒥ. 
 
ᕿᒥᕐᕈᓂᐊᖅᑐᑦ ᐊᑖᒍᑦ ᓄᓇᕗᒥ ᓯᕗᓕᖅᑎᓂᒃ ᑲᑎᒪᔾᔪᑎᖃᕐᓗᑎᒃ ᐊᒻᒪ ᐃᒃᓯᕙᐅᑕᖃᕐᓂᐊᖅᑐᑦ ᐅᖃᖅᑎᖓᓐᓂᒃ 
ᒪᓕᒐᓕᐅᖅᑎᑦ ᑲᑎᒪᔨᖏᑕ.  ᑲᑎᒪᓂᐅᓂᐊᖅᑐᖅ ᕿᒥᕐᕈᓗᑎᒃ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ ᐊᒻᒪ 
ᒪᑐᐃᖓᓂᐊᖅᑐᖅ ᑭᓇᒃᑯᑐᐃᓐᓇᕐᓄᑦ ᐅᐸᒃᑕᐅᔪᓐᓇᕐᓗᑎᒃ.  ᑲᑎᒪᓂᐅᓂᐊᖅᑐᕐᓗ ᑕᓚᕖᓴᒃᑯᑦ 
ᑕᑯᒃᓴᐅᑎᑕᐅᓂᐊᖅᑐᖅ. 
 
ᐅᑭᐊᒃᓵᒃᑯᑦ ᑲᑎᒪᕐᔪᐊᕐᓂᐅᔪᖅ ᐱᔭᕇᕐᓂᐊᖅᑐᒋᔭᐅᔪᖅ ᓇᒡᒐᔾᔭᐅᒥ, ᓄᕕᐱᕆ 1, 2010-ᒥ.  ᓂᕈᐊᖅᑕᐅᓯᒪᓂᖓᑦ 
ᕿᑎᕋᖅᑎᓪᓗᒍ ᓯᕗᓕᖅᑎᓂᒃ ᕿᒥᕐᕈᓂᐅᔪᖅ ᐱᒋᐊᕐᓂᐊᖅᑐᖅ ᐱᖓᑦᓯᕐᒥ, ᓄᕕᐱᕆ 3, 2010-ᖑᓕᖅᐸᑦ, 
ᖃᖓᐅᓂᖓᓗ ᑐᓴᖅᑎᑦᑎᔾᔪᑕᐅᓂᐊᖅᑐᖅ.   ᑕᐃᒪᓕ ᑲᑎᒪᕐᔪᐊᕐᓂᖅ ᐱᔭᕇᖅᓵᓕᒃᐸᑦ ᐅᕝᕙᓗ ᑭᖑᕙᖅᐸᑕ 
ᑲᑎᒪᓂᐅᔪᑦ, ᖃᖓᐅᓂᐊᕐᓂᖓ ᓂᕈᐊᖅᑕᐅᓯᒪᓂᖓᑦ ᕿᑎᕋᖅᑎᓪᓗᒍ ᓯᕗᓕᖅᑎᓂᒃ ᕿᒥᕐᕈᓂᐅᔪᖅ 
ᐋᖅᑭᒋᐊᖅᑕᐅᓂᐊᖅᑐᑦ ᒪᓕᑐᐃᓐᓇᕐᓗᑎᒃ ᑲᑎᒪᔭᕇᖅᑐᓂᒃ. 
 
ᐋᖅᑭᒡᓱᖅᓯᒪᓂᖓ ᐊᒻᒪ ᐱᐅᓯᕆᓂᐊᖅᑕᖏᑦ ᕿᑎᕋᖅᑎᓪᓗᒍ ᓂᕈᐊᖅᑕᐅᓯᒪᓂᖓᑦ ᕿᒥᕐᕈᔭᐅᓂᖏᑕ 
ᓴᖅᑭᑕᐅᓂᐊᖅᑐᑦ ᓯᕗᕐᖓᒍᑦ ᓄᓇᕗᒥ ᓯᕗᓕᖅᑎᓂᒃ ᕿᒥᕐᕈᓇᒍᑎᖃᕐᓗᑎᒃ ᑲᑎᒪᒋᐊᓚᐅᖏᓐᓂᖏᓐᓂ. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᕆᐊᕐᕕᒋᔪᓐᓇᖅᑕᑦ: 
 
ᐋᑕᒥ ᖁᒻᒧᐊᒃᑐᖅ, ᒪᓕᒐᓕᐅᖅᑎ 
ᐃᒃᓯᕙᐅᑕᐅᖃᑕᐅᔪᖅ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ 
(867) 975-5000 
 
ᐅᕝᕙᓗ 
 
ᔮᓐ ᑯᐊᒃ 
ᑎᑎᕋᖅᑎᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐅᖄᓚᐅᑦ: (867) 975-5000 

